ԱՄՓՈՓԱԹԵՐԹ

«Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ, լրացում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, Հայաստանի Հանրապետության վարչապետի աշխատակազմին գումար հատկացնելու և բանկային վճարային քարտերով շրջանառվող միջոցների տարեկան չափաքանակ հաստատելու մասին» ՀՀ կառավարության որոշման նախագծի
 

	

1. Արդարադատության նախարարություն

	19.02.2026թ.

	1. 
	/27.1/8103-2026

	1. Նախագծի (այսուհետ՝ Նախագիծ) վերաբերյալ բովանդակային դիտարկումներ չկան։
Միաժամանակ Նախագծի 2-րդ կետի աշխատակազմի բառից հետո անհրաժեշտ է լրացնել կողմից բառը, իսկ կրկնվող թվականի բառը հանել։
	Ընդունվել է ի գիտություն:
Միաժամանակ հայտնում ենք, որ նախագծի 2-րդ կետն ամբողջությամբ լրամշակվել է, որպիսի պայմաններում կողմից բառը ավելացնելու անհրաժեշտությունն ամբողջությամբ բացակայում է: 

	2. Ֆինանսների նախարարություն
	24.02.2025թ.

	
	01/34-3/4199-2026

	Հաշվի առնելով ՀՀ կառավարության պահուստային ֆոնդում առկա ռեսուրսների խիստ սահմանափակությունը և մինչ տարեվերջ գերատեսչությունների կողմից ներկայացված մեծածավալ հավելյալ ծախսային կարիքները, այդ թվում՝ ՀՀ վարչապետի աշխատակազմի կողմից շրջանառվող մի շարք նախագծերի շրջանակներում, առաջարկում ենք Նախագծի հիմնավորմամբ բացահայտել վերը նշված ծախսերի հրատապությունը և ՀՀ կառավարության պահուստային ֆոնդի միջոցների հաշվին այն իրականացնելու առաջնահերթությունը:
	 
	Ընդունվել է: 

Նախագծի հիմնավորումը լրամշակվել է: 

 

	Նախագծի 2-րդ կետով նախատեսվում  է  հաստատել Վարչապետի աշխատակազմի ՀՀ 2026թ. պետական բյուջեով նախատեսված հատկացումների հաշվին բանկային վճարային քարտերով շրջանառվող միջոցների տարեկան չափաքանակը՝ 4,000.0 հազ դրամի չափով:  Այս կապակցությամբ հայտնում ենք, որ ՀՀ կառավարության 15.06.2018թ. N 706-Ն որոշմամբ հաստատված կարգի՝ 
- 38-րդ կետի համաձայն՝ եթե ԲԳԿ-ի կամ ԲՍԿ-ի համար տվյալ տարվա բյուջեով կամ նախահաշվով նախատեսված որևէ ծախսային ծրագրի գծով բյուջետային ծախսերի տնտեսագիտական դասակարգման գնումների հոդվածներով բյուջետային հատկացումների միայն մի մասն է նախատեսված գնումների իրականացման համար, իսկ մյուս մասն ուղղվելու է գնում չհանդիսացող ծախսերի (ԳՉԾ) ֆինանսավորմանը, ապա այդ ծախսերի գծով հրապարակվող գնումների պլաններում՝ ԳՉԾ-ները չեն ներառվում,
- 38.1-րդ կետի 5-րդ ենթակետի համաձայն՝ կանխիկ և բանկային վճարային քարտերով շրջանառվող միջոցների գծով՝ Հայաստանի Հանրապետության կառավարության որոշումներով հաստատված ծախսերը հանդիսանում են ԳՉԾ:
Ամփոփելով վերոգրյալը և նկատի ունենալով, որ Նախագծի 2-րդ կետով հատկացվող միջոցները հանդիսանում են գնում չհանդիսացող ծախս և վերջիններս չեն ներառվում գնումների պլանում, ուստի առաջարկում ենք խմբագրել Նախագծի հավելված 4-ը և որպես ավելորդ դրույթ հանել ԳՉԾ-ների մասով հատկացումները: 
	Ընդունվել է:
Նախագծի համապատասխան հավելվածը խմբագրվել է և գնումների պլանից հանվել են  ԳՉԾ-ների մասով հատկացումները: 

	Միաժամանակ հայտնում ենք, որ Նախագծի հավելված 4-ում ներառված 32551160 «հեռախոսային սարքեր», 30211190 «անձնական համակարգիչներ», 44211111 «հավաքովի կառույցներ», 39132170 «ցուցափեղկեր (պահարաններ)», 39715200 «ջեռուցման սարքեր», 34921220 «անվտանգության արգելապատնեշներ» և 39714100 «օդորակիչներ» գնման առարկաների մասով դիրքորոշում կարող ենք հայտնել վերջիններիս ձեռք բերման  նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվությունը Նախագծի ընդունումը հիմնավորող փաստաթղթում բացահայտելու պարագայում:
	Ընդունվել է: 
[bookmark: _GoBack]Նախագծի հիմնավորումը խմբագրվել է: 

	Առաջարկում ենք նաև նշել գնման առարկաների հերթական համարակալման թվերը:
	Ընդունվել է:
Գնման առարկաների հերթական համարակալման թվերը նշվել են:

	Բացի այդ, խմբագրական առումով առաջարկում ենք Նախագծի 2-րդ կետը շարադրել հետևյալ խմբագրությամբ՝ «2.Հաստատել՝ Հայաստանի Հանրապետության վարչապետի աշխատակազմին, սույն որոշմամբ նախատեսված հատկացումների շրջանակում, բանկային վճարային քարտերով շրջանառվող միջոցների տարեկան չափաքանակը` համաձայն N 6 հավելվածի»:
	Ընդունվել է ի գիտություն:
Հայտնում ենք, որ տարընկալումներից խուսափելու նպատակով Նախագծի 2-րդ կետն ամբողջությամբ լրամշակվել է, և նշվել, որ Նախագծի 8-րդ հավելվածով հաստատվում է  ՀՀ վարչապետի աշխատակազմի «1136. ՀՀ Վարչապետի լիազորությունների իրականացման ապահովում» ծրագրի «31002. ՀՀ վարչապետի աշխատակազմի տեխնիկական հագեցվածության բարելավում» միջոցառման գծով 2026 թվականի բանկային վճարային քարտերով շրջանառվող միջոցների տարեկան չափաքանակը: 



